
Annotatsiya

Magola O‘zbekistonda elektron tijoratda teskari logistikani innovatsion modellar
orqali optimallashtirish va samaradorlikni oshirish yo‘llariga bag‘ishlangan.
Tadqiqotda teskari logistikani hududiy moslashuvchan model asosida tashkil etish,
ragamli texnologiyalarni (blokcheyn, geolokatsiya, mobil ilovalar) joriy etish va
xalqaro logistika operatorlari bilan hamkorlik gilish masalalari muhokama qilinadi.
Qaytarish jarayonlarini avtomatlashtirish, mahalliy hamkorlar (pochta, do‘konlar)
tarmoglaridan foydalanish va ekologik barqarorlikni ta’minlash taklif etiladi.
Magolada O‘zbekistonning infratuzilma cheklovlari, qonunchilikdagi bo‘shliglar va
mahalliy mentalitetni hisobga olgan holda teskari logistikani rivojlantirish
strategiyalari taqdim etiladi, bu esa mijozlar ishonchini oshirish va iqtisodiy foyda
keltirishga xizmat qiladi.

Kalit so‘zlar: elektron tijorat, teskari logistika, hududiy moslashuvchan model,
ragamlashtirish, blokcheyn texnologiyasi, geolokatsiya, mobil ilovalar, ekologik
barqarorlik, xalqaro logistika, mahalliy hamkorlik.

AHHOTALMSA

Cratbsi TOCBSIIIIEHA IMYTSAM TOBBIIIEHUS A(PPEKTUBHOCTU  DIEKTPOHHOM
KOMMeEpIIMY B ¥Y30€KHCTaHe Yepe3 MPUMEHEHNE HHHOBAIIMOHHBIX MO/ 00paTHON
aoructuku. MccnenoBanue o0Cyx1aeT OpraHU3aiio 0OpaTHOM JIOTUCTUKHA HAa OCHOBE
pPETHOHAILHO ~ AJaNTHPOBAHHONW MOJENH, BHEApPEHHE UU(POBBIX TEXHOIOTHMA
(OnmokueitH, reoyioKalMs, MOOWIbHBIE TPUJIOKEHUS) U  COTPYJHUYECTBO C
MEXTyHAPOAHBIMHU JIOTUCTUYECKUMH oreparopaMu. lIlpemimaraeTcss aBToMaTH3anus
MPOIIECCOB BO3BpaTa, MHCIOJB30BAHME MECTHBIX MapTHEPCKUX ceTell (modra,
Mara3uHbl) U OO€cCleUeHHEe SKOJOTMYeCKOM ycTorunBOCTU. CTaThsi MpPEACTABIISET
CTpaTerMd pa3BUTHUA OOpAaTHOM JIOTUCTHUKKM C YyYE€TOM HH(PPACTPYKTYypPHBIX
orpaHnueHuil Y30eKkucTaHa, 3aKOHOIaTEIbHBIX MPOOEIOB U MECTHOTO MEHTAIIUTETA,
YTO CIOCOOCTBYET MOBBIIICHUIO JOBEPUS KJIMEHTOB U SKOHOMUYECKOW BBITOJIE.

KioueBbie cioBa: DIEKTpOHHAs KOMMEpIHs, oOpaTHasi JIOTHCTHKA,
pPETHOHAJIBHO aJalTUPOBaHHAs MOJeNb, LU(POBU3ALMSA, TEXHOJOTUS OJIOKYEHH,

reoJIoKaIus, MOOHUIBHBIE MIPUJIOKEHHUS, HKOJIOTUYECKA YCTOWYHUBOCTb,
MEXAYHapOIHas JOTUCTUKA, MECTHOE ITAPTHEPCTBO.
Abstract

The article focuses on enhancing efficiency in Uzbekistan’s e-commerce through
the application of innovative reverse logistics models. The study discusses organizing
reverse logistics based on a regionally adaptive model, adopting digital technologies

(blockchain, geolocation, mobile apps), and collaborating with international logistics
operators. It proposes automating return processes, leveraging local partner networks
(postal services, stores), and ensuring environmental sustainability. The article presents
strategies for developing reverse logistics, considering Uzbekistan’s infrastructure
limitations, legislative gaps, and local mentality, thereby fostering customer trust and
economic benefits.

Keywords: E-commerce, reverse logistics, regionally adaptive model,
digitization, blockchain technology, geolocation, mobile applications, environmental
sustainability, international logistics, local partnership.

KIRISH

Elektron tijoratda tovarlarni qaytarish tizimlarini (teskari logistika) boshqgarish
tizimini takomillashtirish global qiymat yaratish zanjirining muhim yo‘nalishlaridan
biridir. Internet orqali xaridlar ortib borishi bilan mijozlar uchun qulay va samarali
qaytarish jarayonlarini taqdim etish ehtiyoji ortib bormoqda. Qaytarish siyosati va
jarayonlarining aniq, oson va tezkor bo‘lishi mijozlar qoniqish darajasini yaxshilaydi,
ular o‘zlarini xavfsiz (aldanishdan qo‘rqish hissisiz) his giladi va bu orqali brendga
bo‘lgan ishonchni oshiradi. Shu bilan birga, qaytarish jarayonlarini optimallashtirish
elektron tijorat biznesi uchun xarajatlarni kamaytirish, zaxira va logistika jarayonlarini
samarali boshqgarish imkonini beradi. Natijada nafagat mijozlarning qoniqishini
ta’minlash, balki kompaniyaning umumiy operatsion samaradorligini oshirish ham
mumkin bo‘ladi. Shunday qilib, elektron tijoratda qaytarish tizimlarini boshqarishni
takomillashtirish brendning raqobatbardoshligini oshirish va mijozlar bilan uzoq
muddatli aloqgalarni mustahkamlash uchun zarurdir.

ADABIYOTLAR SHARHI"

Ushbu mavzuda G‘arb, MDH va O‘zbekistonlik olimlar tomonidan ko‘plab
tadqgiqotlar olib borilgan. Elektron tijoratda sotilgan tovarlarning gaytarilish foizi
mamlakat va bozorga qarab farq giladi. Masalan, AQShda 2023-yilda elektron tijorat
bozorida sotilgan 761 milliard AQSh dollarlik tovardan 152 milliard AQSh dollarligi,
ya’ni taxminan 20 foizi gaytarilgan [1]. Boshqa mamlakatlarda, masalan, Xitoyda esa
qaytarish foizi 30 foizgacha yetishi mumkin. O‘zbekistonda esa bu ko‘rsatkich haqida
aniq statistik ma’lumotlar mavjud emas, lekin global trendlar asosida elektron tijoratda
qaytarish darajasi odatda 15-25 foiz oralig‘ida bo‘lishi kutiladi. Bu esa qaytarish
tizimlarini samarali boshqarish zaruratini kuchaytiradi, chunki mijozlar uchun qulaylik
va ishonchni ta’minlash muhimdir.

G‘arb tadqiqotchilaridan Philip Kotler va Gary Armstrong [2] marketing va
elektron tijoratda mijozlarga halollik bilan munosabatda bo‘lish tamoyillariga urg‘u
berishgan. Ular iste’molchilarga to‘g‘ri ma’lumot berish va ochiqlikni saglash haqida
ko‘plab tadqiqot natijalarini taqdim etishgan. Don Peppers va Martha Rogersning [3]
asarida elektron tijoratda mijozlar bilan munosabatlar o‘rnatish va halollik
tamoyillariga rioya qilish haqida fikr yuritilgan.

! https://daryo.uz/2023/09/26/0zbekistonda-elektron-tijorat-kecha-va-bugun
2

httgs://cagitaloneshoggin%.com/research/avera%e-retail-return-rate/

MDH tadqiqotchilaridan N. V. Polukarova [4] ilmiy asarida elektron biznesda etik
va axloqiy tamoyillarni, shu jumladan halollik masalalarini tadqiq etgan. Maksim A.
Kostin [4] esa elektron tijoratdagi halollik tamoyillariga oid tadqiqotlar olib borgan va
raqamli igtisodiyotda axloqiy muammolarni o‘rgangan.

“Teskari logistika — bu iste’molchidan ishlab chiqaruvchiga yoki ta’minot
zanjirining boshqa nuqtasiga teskari yo‘nalishda tovarlar oqimini boshqarish
jarayonidir. An’anaviy logistikadan farqli o‘laroq, teskari logistika tovarlarni
qaytarish, ta’mirlash, qayta tiklash, qayta ishlash yoki utilizatsiya qilish kabi faoliyatlar

bilan shug‘ullanadi™'.

METODOLOGIYA

Ushbu tadqiqotda elektron tijoratda teskari logistika tizimlarini samarali tashkil
etish hamda ularni hududiy jihatdan moslashtirish bo‘yicha ilmiy-metodik
yondashuvlar qo‘llanildi. Metodologik asos sifatida tizimli tahlil, innovatsion
modellashtirish va amaliy tajriba asosidagi yondashuvlar tanlab olindi. Tadqiqotda
O‘zbekiston hududida elektron tijoratda qaytarish jarayonlarini yaxshilashga doir
mavjud infratuzilma, texnologik imkoniyatlar va ijtimoiy-iqtisodiy omillar chuqur
o‘rganildi.

Tahlil metodlari sifatida bir nechta yondashuvlardan foydalanildi:

* SWOT-tahlil yordamida teskari logistika tizimini joriy etishning kuchli va zaif
tomonlari, tashqi imkoniyatlar va tahdidlar aniglandi;

* Taqqoslovchi tahlil orqali ichki va xalqaro teskari logistika modellari o‘rtasidagi
asosiy farglar baholandi;

* Scenario tahlili orqali turli alternativ logistik yondashuvlarning istigbollari va
ularning elektron tijoratga ta’siri tahlil qilindi;

* Empirik metodlar yordamida ilg‘or xorijiy tajribalardan (Amazon, Alibaba,
eBay) olingan real misollar asosida O‘zbekiston sharoitida mos modellar ishlab
chiqildi;

* Innovatsion model tahlili orqali “hududiy moslashuvchan teskari logistika
modeli” taklif qilinib, uning bosqichma-bosqich ishlash mexanizmi ishlab chiqildi.

Shuningdek, tahlil jarayonida raqamli texnologiyalarni logistika xizmatlariga
integratsiyalash imkoniyatlari, geolokatsion yechimlar, avtomatlashtirilgan boshqaruv
tizimlari va mobil ilovalar asosida teskari logistika xizmatlarini soddalashtirish va
mijozlar uchun qulaylashtirish imkoniyatlari baholandi. Natijalarda esa hududiy
ehtiyojlarga mos innovatsion modellar asosida elektron tijorat samaradorligini oshirish
yo‘llari aniglandi.

TAHLIL VA NATIJALAR

Elektron tijoratda teskari logistika jarayonlarini samarali tashkil etish
O‘zbekistonda barcha hududlarning o‘ziga xos jihatlarini hisobga olgan holda
kompleks yondashuvni talab qiladi. Asosiy magsad — yirik shaharlardan tortib, eng olis
qishloglargacha bo‘lgan hududlarda samarali va tezkor ishlaydigan yagona tizimni
yaratishdir. Teskari logistika jarayonlarini gamrab olishni kengaytirish uchun turli

usullarning kombinatsiyasidan foydalanish maqsadga muvofiq bo‘ladi. Biz bu
jarayonda hududiy moslashuvchan teskari logistika modelidan foydalanish samarali
bo‘ladi, deb hisoblaymiz. Bunda teskari logistikaning boshlanish nuqtasi 3 ta asosiy
ko‘rinishda bo‘lishi mumkin.

1. Statsionar qabul punktlari (pochta bo‘limlari, hamkor do‘konlar) bilan bir
qatorda mobil yig‘ish punktlarini (avtomobillar, dronlar) yo‘lga qo‘yish mumkin. Bu
hududlarni qamrab olish imkoniyatini oshiradi.

2. Xaridorlarga qaytarish jarayonini osonlashtirish uchun tovarlarni ular uchun
qulay bo‘lgan joyga (pochta bo‘limi, buyurtma berish punktlari) olib kelish
imkoniyatini taqdim etish zarur.

3. Yirik shaharlar va viloyat markazlarida kuryer xizmatlaridan foydalanish
qaytarish jarayonlarini tezlashtiradi.

Xaridor va kompaniya o‘rtasidagi jarayonlarni shaffoflashtirish hamda tezkor
qilish uchun bir xilda ishlaydigan tartiblarni joriy etish zarur. Ya’ni, tovarni qaytarish,
uni qadoqlash va jo‘natish jarayonlari uchun aniq hamda tushunarli yo‘rignomalarni
ishlab chiqish, qaytarilayotgan tovarlarning holati hamda jarayonini kuzatishga imkon
beradigan dasturlar orqali jarayonni boshqarish imkoniyatini yaratish kerak.

Qishloq va olis hududlarda qaytarish jarayonini samarali tashkil etish uchun
mahalliy hamkorlardan foydalanish yuqori samara beradi, deb o‘ylaymiz. Bular
quyidagilar bo‘lishi mumkin:

e Pochta xizmatlari bilan hamkorlik: pochta bo‘limlarining keng tarmogqlaridan
qaytarish jarayonida foydalanish.

e Do‘konlar bilan sheriklik: mahalliy do‘konlarda tovarlarni gabul qilish
punktlarini tashkil etish.

o Logistika kompaniyalari bilan hamkorlik: maxsus xizmat ko‘rsatish
imkoniyatiga ega logistika kompaniyalari yordamida tovarlarni yig‘ish va qaytarish
tizimini rivojlantirish.

Teskari logistikaning barcha bosqichlarini avtomatlashtirish va samaradorligini
oshirish uchun zamonaviy texnologiyalardan foydalanish mumkin. Masalan, mobil
ilovalar orqali qaytarish jarayonini boshqarish (ariza yaratish, holatini kuzatish) uchun
maxsus mobil dasturlar ishlab chiqishni tashkil etish, qulay va tezkor boshqaruv
imkonini beruvchi onlayn platformalar yaratish hamda kuryerlar va mobil yig‘ish
punktlari uchun eng qisqa hamda qulay marshrutlarni aniglashda foydalanish imkonini
beradigan geolokatsiya tizimlarini tatbiq etish mumkin.

Teskari logistika tizimini tashkil etishda hududlarning o‘ziga xos imkoniyatlarini
hisobga olish zarur:

e Toshkent shahri va viloyat markazlarida: katta hajmdagi qaytariladigan
tovarlarni tezkor qayta ishlash uchun katta qaytarish markazlarini (xab) yaratish
mumkin.

e Tuman markazlari va qishloq hududlarida: o‘rta haymdagi logistika markazlari
orgali gaytarish jarayonlarini tezkor tashkil etish yoki kichik punktlar va mobil yig‘ish
stansiyalari orqali qishloq aholisi uchun qulay xizmat ko‘rsatishni yo‘lga qo‘yish
magsadga muvofiq deb hisoblaymiz.
______________________________________________________________________________________________________________________________|

Tovarlarni qaytarish jarayonining muhim bosqichi — xaridorlarning pul
mablag‘larini qaytarish bosqichidir. Xaridordan qaytarilgan tovar qabul qilingandan
so‘ng, texnik tekshiruvdan o‘tgach, avtomatlashtirilgan gaytarish tizimlari orqali pul
mablag‘lari avtomatik tarzda qaytarilishini ta’minlash zarur. Bu yerda asosiy jihat —
pul mablag‘larini qaytarish bo‘yicha aniq vaqt belgilashdir. Bu esa mijozlarning
ishonchini oshiradi.

Mijoz mahsulotni qaytarish
istagini mobil ilovalar, onlayn

Mahsulot

Mijozga qaytarish jarayoni

qaytarilishi
bosqichi

Mahsulotni
qaytarish punkti

platformalar yoki xodimlar
orqali bildiradi.

Mabhsulotlar qaytarilishi
uchun qaytarish nuqtalari
tashkil etiladi.

bo'yicha yo'rignomalar va
yordam taklif etiladi.

Bular do‘konlar, pochta
bo‘limlari yoki mobil tizimlar
bo‘lishi mumkin.

. tekshirish va Qaytarish punktida mahsulot rushoulotai to°g st yoki
sinovdan . hOk.m vE e o ta’mirlash ishlari o‘tkazilishi
o'tkazish ishlatilgani tekshiriladi. B

Gl L Mabhsulotlar ta’mirlash yoki Mabhsulotni yangilash,

ishlash va yangi
sotuvga
tayyorlash

Mahsulotni
ekologik qayta
ishlash yoki
utilizatsiya

Mahsulotni pulini
gaytarish yoki
almashtirish

Mijozga xizmat
ko‘rsatish va
qo‘llab-
quvvatlash

Analiz va

takomillashtirish

tozalash orgali yangi holatga
keltiriladi.

Yaroqsiz mahsulot ekologik
xavfsiz tarzda utilizatsiya
qgilinadi.

Mabhsulotni gaytarish
jarayonida mijozga pulni
qaytarish amalga oshiriladi.

Mabhsulot qaytarish
jarayonida mijozni qo‘llab-
quvvatlash xizmatlari
ko‘rsatiladi.

Mabhsulot qaytarilishi va
teskari logistika jarayonlari
muntazam ravishda tahlil
qilinadi.

tozalash yoki qayta ishlash
xizmati ko ‘rsatiladi.

Bu jarayonni, masalan, qayta
ishlash markazlari yoki
maxsus ekologik xizmatlar
amalga oshiradi.

Bu jarayon onlayn to‘lov
tizimlari orqali tezlashtiriladi.

Bular telefon orqali, elektron
pochta yoki chat tizimlari
orqali amalga oshiriladi.

Tahlil asosida xizmatni
yaxshilash va tizimni
optimallashtirish choralari
ishlab chiqiladi.

1-rasm. Hududiy moslashuvchan teskari logistika modelining operatsiyalar

ketma-Kketligi'

! Muallif tomonidan ishlab chiﬂilﬁan

Hududiy moslashuvchan teskari logistika modelining operatsiyalar ketma-ketligi
mexanizmining asosily maqsadi — mijozlar uchun qulaylik yaratish va jarayonlarni
soddalashtirishdir. Bu mexanizmni samarali amalga oshirish, shuningdek, tovarlarning
qaytarilishiga doir turli hududlarning maxsus sharoitlarini inobatga olishni talab qiladi.
Bunday yondashuv nafagat teskari logistika jarayonlarini tezlashtirishga yordam
beradi, balki ragamli texnologiyalar yordamida xarajatlarni kamaytiradi va ekologik
barqarorlikni ta’minlaydi (1-rasm).

Hududiy moslashuvchan teskari logistika modelining afzalligi shundaki, u
hududiy sharoitlarni hisobga olgan holda ishlaydi va qishloqdan shahargacha bo‘lgan
turli logistika ehtiyojlariga moslasha oladi. Standartlashtirilgan jarayonlar hamda
zamonaviy ragamli texnologiyalar mijozlarga vaqt va kuchni tejash imkonini yaratadi.
Hamkorlik dasturlari orqali, hattoki uzoq va chekka hududlarda ham teskari logistika
imkoniyatlari yaratiladi. Yo‘nalishlarni optimallashtirish va mahalliy imkoniyatlardan
samarali foydalanish orqali logistika xarajatlari sezilarli darajada kamayadi.

Qaytarilgan tovarlar bo‘yicha to‘plangan ma’lumotlarni tahlil qilish orqali
jarayonlarni takomillashtirish va mijozlarga yaxshiroq xizmat ko‘rsatish yo‘llarini
izlash, logistika jarayonlariga jalb etilgan xodimlar uchun maxsus o‘quv dasturlarini
tashkil etish, ularni mijozlarga xizmat ko‘rsatish sohasida rivojlantirish, gaytarish
jarayonlarini sodda va aniq tushuntirish orqgali mijozlarda ishonch hamda qoniqish
hissini oshirish, katta o‘lchamli, nozik yoki o‘ziga xos tovarlar uchun alohida qaytarish
tartiblarini ishlab chiqish va amaliyotga joriy etish ushbu modelning o‘ziga xos
xususiyatlaridan hisoblanadi.

Ushbu modelning eng katta ustunligi — uning moslashuvchanligi va
universalligidadir. Modelni O‘zbekistonning har bir hududi uchun individual tarzda
moslashtirish orqali mijozlar ehtiyojlarini qondirish, xizmat sifatini yaxshilash va
iqtisodiy samaradorlikka erishish mumkin. Natijada, elektron tijoratda mijozlarning
qoniqish darajasi oshadi va soha barqaror rivojlanadi.

Hududiy moslashuvchan teskari logistika modelini xalqaro elektron tijorat bilan
bog‘lash quyidagi yo‘nalishlarda amalga oshirilishi mumkin:

1. Xalgaro logistika operatorlari bilan hamkorlik qilish. Xalgaro darajada teskari
logistika jarayonlarini samarali tashkil etish uchun global logistika operatorlari
(masalan, DHL, UPS, FedEx) bilan hamkorlik qilish zarur. Bu operatorlar:

o Tovarlarni chet eldan qaytarishda standartlashtirilgan jarayonlarni taqdim
etadi.

e Qaytariladigan  tovarlarning bojxona  hujjatlarini  rasmiylashtirishni
osonlashtiradi.

e Katta hajmdagi xalgaro yuklarni qayta ishlash bo‘yicha tajribaga ega.

2. Ragamli platformalar orqali integratsiya. Xalgaro bozorda ishlaydigan
platformalar, masalan, Amazon, eBay yoki Alibaba allagachon samarali teskari
logistika tizimlariga ega. Ushbu platformalar bilan quyidagi yo‘nalishlarda integratsiya
qilish mumkin:

o API integratsiyasi: mahalliy teskari logistika platformasini global tizimlar
bilan bog ‘lash, bu esa mijozlar uchun buyurtmalarni qaytarish jarayonlarini bir xil
standartda tashkil qgilishga imkon beradi.

o Global kuzatuv tizimlari: tovarlarning xalqaro tranzit jarayonini real vaqtda
kuzatish imkoniyatini yaratish.

e Tolov tizimlari integratsiyasi: xalqaro mijozlarga pulni qaytarish jarayonini
tezlashtirish uchun Stripe, PayPal va boshqga to‘lov tizimlaridan foydalanish.

3. Qaytaishlash va qayta eksport qilish markazlarini tashkil etish. O‘zbekistonda
xalqaro bozordan qaytarilgan tovarlar uchun maxsus qayta ishlash markazlarini tashkil
etish orqali:

o Tovarlar sinchkovlik bilan tekshiriladi, ularning holati baholanadi.

e Qayta sotilishi mumkin bo ‘lgan tovarlar xalgaro bozorga eksport gilinadi.

o Ishlatib bo ‘Imaydigan tovarlar ekologik jihatdan xavfsiz tarzda utilizatsiya
gilinadi yoki qayta ishlanadi.

4. Mahalliy va xalqaro bojxona jarayonlarini moslashtirish. Xalqaro teskari
logistika jarayonlarida bojxona rasmiylashtiruvi muhim ahamiyatga ega. O‘zbekiston
bojxona tizimida quyidagi chora-tadbirlarni joriy etish zarur:

o Soddalashtirilgan bojxona jarayonlari: teskari logistika uchun alohida
bojxona yondashuvini ishlab chigish, masalan, gaytarilayotgan tovarlarga bojxona
vig ‘imlarini minimallashtirish.

o FElektron deklaratsiyalar: tovarlarning kirib kelishi va chiqib ketishini
avtomatlashtirilgan tizimlar orqali boshqarish.

5. Global mijozlar bilan ishlashni soddalashtirish. Xalqaro elektron tijoratda
mijozlar uchun teskari logistika jarayonlarini osonlashtirish quyidagilar orqali amalga
oshiriladi:

e Ko'p tilli xizmat: qaytarish jarayonlari uchun bir nechta tilda ishlaydigan
mijozlarga xizmat ko ‘rsatish markazlari.

o Moslashuvchan to ‘lov tizimlari: har bir mintaqadagi mijozlarning qulayligi
uchun xalgaro va mahalliy to ‘lov tizimlarini taklif etish.

e Standart qaytarish siyosati: xalqaro mijozlar uchun bir xil, tushunarli va
shaffof qaytarish qoidalarini joriy etish.

6. Ekologik barqarorlikni ta’minlash. Xalqaro teskari logistika jarayonlarida
atrof-mubhitni himoya qilish muhim ahamiyatga ega:

e Qayta ishlash va qayta foydalanish: O zbekiston hududida qaytarilgan
tovarlarni qayta ishlash va yana xalgaro bozorga chigarish strategiyasini ishlab
chiqish.

o Transport tizimlarini ekologik modernizatsiya qilish: elektr transport vositalari
yoki karbon chiqindilarini kompensatsiyalash dasturlaridan foydalanish.

7. Teskari logistika jarayonlarini tezlashtirish. Xalgaro mijozlar bilan ishlash
jarayonini quyidagilar orqali tezlashtirish mumkin:

e Regional qaytarish markazlari: tovarlarni vaqtincha saqlash va qayta ishlash
uchun hududiy markazlar yaratish.

o Tovarlarni avtomatlashtirilgan qayta saralash: texnologiyalar yordamida
xalqaro yuklarni darhol qayta ishlash va mijozlarga qayta jo‘natish imkoniyatini
yaratish.

o Ekspress qaytarish xizmati: tezkor mijoz talablarini bajarish uchun express
xizmatlarni joriy etish.

Ushbu strategiyalar xalqaro elektron tijoratni O‘zbekiston teskari logistika modeli
bilan muvaffaqiyatli bog‘lash imkonini beradi. Bu nafagat mahalliy logistika
samaradorligini oshiradi, balki O‘zbekistonni xalqaro elektron tijoratning muhim
bo‘lagi sifatida shakllantirishga xizmat qiladi.

Elektron tijoratda hududiy moslashuvchan teskari logistika modelining joriy
etilishi kompaniyalar uchun nafaqat operatsion samaradorlikni oshirish, balki
moliyaviy natijalarni yaxshilash imkonini ham yaratadi. Innovatsion yondashuvlar
asosida tovarlarni qaytarish va yetkazib berish jarayonlarining optimallashtirilgan
boshqaruvi transport xarajatlarini sezilarli darajada kamaytiradi. Aynigsa, mahalliy
logistika tarmoqlaridan foydalanish kichik hududlarda xarajatlarni tejashga xizmat
qiladi. Shuningdek, tovarlarni qayta ishlash, tiklash va ikkilamchi bozorda realizatsiya
qilish orqali resurslardan oqilona foydalaniladi. Bu esa nafaqat chigimlarning oldini
oladi, balki qo‘shimcha daromad manbalarini shakllantiradi. Shu bilan birga, tez va
shaffof qaytarish tizimining joriy etilishi mijozlar ishonchini mustahkamlab, ularning
xarid qilish faoliyatini rag‘batlantiradi. Natijada kompaniyaning brend qadriyati va
bozor ulushi ortadi.

Teskari logistika tizimining ekologik va ijtimoily afzalliklari ham alohida
e’tiborga loyiq. Qaytarilgan tovarlarni ekologik xavfsiz tarzda utilizatsiya qilish, ularni
qayta ishlanadigan materiallarga aylantirish yoki zararsiz tarzda yo‘q qilish orqali
kompaniyalar atrof-muhitni muhofaza qilishga hissa qo‘shadi. Bu jarayonlar
korxonalarning ijtimoiy mas’uliyatini oshiradi va brend obro‘sini mustahkamlaydi.
Shu bilan birga, qaytarish tizimlarining samarali faoliyati yangi ish o‘rinlarini yaratish,
mahalliy kadrlarning malakasini oshirish hamda hududiy iqtisodiy faollikni
kuchaytirish orqali ijtimoiy rivojlanishga xizmat qiladi. O‘zbekistonda bunday
modelni tatbiq etish iqtisodiy bargarorlikni mustahkamlash, resurslardan tejamkor
foydalanish va elektron tijorat sohasida raqobatbardoshlikni oshirishga xizmat qgiluvchi
kompleks innovatsion yechim sifatida garalishi mumkin.

Elektron tijoratda sotilgan tovarlarning qaytarilishiga bir nechta sabablar bo‘lishi
mumkin. Eng ko‘p uchraydiganlari quyidagilardir:

1. Tovar sifatining kutilgan darajaga javob bermasligi. Mijozlar tovarni onlayn
ko‘rganida, uni real hayotda ishlatganlarida yoki olganlarida kutgan sifatni
topmasliklari mumkin. Bu, aynigsa, kiyim-kechak va elektronika tovarlari uchun keng
tarqalgan holatdir.

2. Noto‘g‘ri o‘lcham yoki dizayn mos kelmasligi. Kiyim-kechak, oyoq kiyimlari
yoki boshga tovarlarda o‘lchamlar mos kelmasligi mijozlarni tovarni qaytarishga
undaydi. Aynigsa kiyim va aksessuarlar uchun bu eng keng tarqalgan sabab sanaladi.

3. Yetkazib berishdagi muammolar. Tovar yetkazib berishda zarar ko‘rgan yoki
kechikkan bo‘lsa, mijozlar uni qaytarishga qaror qilishlari mumkin. Shuningdek,
noto‘g‘ri manzilga yetkazib berish holatlari ham qaytarishga sabab bo‘ladi.

4. Funksional muammolar. Elektronika yoki texnik tovarlarda ishlashdagi
nugsonlar mijozlarni qaytarish garoriga olib keladi.

5. Boshqa tovarni tanlashni afzal ko‘rish. Ba’zan mijozlar tovarni sinab ko‘rish
magqsadida sotib olishadi va keyinchalik boshqa model yoki mahsulotni tanlashadi. Bu
holat aynigsa aksiyalar yoki chegirma mavsumlarida tez-tez uchraydi.

6. Xizmat sifatining pastligi. Mijozlar sotuvchining xizmat ko‘rsatish sifati yoki
muomala uslubidan norozi bo‘lishi mumkin. Masalan, mijozlarga yordam berishdagi
kechikishlar yoki mos kelmaydigan siyosat ham qaytarishga olib keladi.

Ushbu sabablar elektron tijoratda qaytarish darajasini oshirishi mumkin, biroq
samarali tashkil etilgan gaytarish tizimi bu muammolarni sezilarli kamaytirishga
xizmat qiladi.

Teskari logistika jarayoni bir nechta bosqichlardan iborat bo‘lib, har biri muhim
ahamiyat kasb etadi:

1. Qaytarish: Iste’molchi tovarni qaytarish istagini bildiradi va tovar belgilangan
joyga qaytariladi.

2. Qabul qilish va tekshirish: Tovar qabul gilinadi, uning holati tekshiriladi. Agar
tovar qaytarish siyosatiga mos bo‘lsa (masalan, zarar yetmagan yoki foydalanilmagan
bo‘lsa), xaridorga pul qaytariladi. Pul mablag‘lari dastlabki to‘lov usuliga mos
ravishda gaytariladi va bu odatda 5—10 ish kuni ichida amalga oshiriladi.

3. Saralash: Tovarlar holatiga garab to‘rt guruhga ajratiladi: qayta sotish,
ta’mirlash, gayta ishlash yoki utilizatsiya uchun.

4. Ta’mirlash yoki qayta tiklash: Ta’mirlanishi mumkin bo‘lgan tovarlar
sozlanadi yoki yangilanadi va foydalanishga yaroqli holatga keltiriladi.

5. Qayta i1shlash: Ishlatib bo‘lmaydigan tovarlar qayta ishlanadi, ularning
materiallari boshqa magsadlarda foydalanish uchun ajratiladi.

6. Utilizatsiya: Qayta ishlashga yaroqsiz tovarlar ekologik talablar asosida xavfsiz
tarzda utilizatsiya qilinadi.

Tahlil va zaxira boshqaruvi: Qaytarish jarayonidan olingan ma’lumotlar asosida
tovar sifati, logistika jarayonlari va mijozlar bilan aloqalar tahlil qilinadi hamda mavjud
muammoli nuqtalar yaxshilanadi (2-rasm).

Ushbu bosqichlarning har biri teskari logistikani samarali tashkil gilishda muhim
rol o‘ynaydi va kompaniyaning barqaror rivojlanishi hamda daromadini oshirishga
yordam beradi(2-rasm).

Teskari logistika jarayonida quyidagi qiyinchiliklarga duch kelinishi mumkin:

e Qaytarib berishning murakkabligi

¢ Qaytarilgan tovarlarning holatini baholash

e Turli tovarlar uchun eng mos joylashtirish usulini aniqlash

qoidalarga rioya qilishni ta’minlash’.

! https://simpleglobal.com/uz/news/how-ecommerce-and-the-sharing-economy-are-reshaping-logistics/

WWW.MARKETINGJOURNAL.UZ 142


https://simpleglobal.com/uz/news/how-ecommerce-and-the-sharing-economy-are-reshaping-logistics/

*.é« Marketing

vy ILMIY, AMALIY VA OMMABOP JURNAL Ne7-SON IYUL, 2025-YIL

Iste'molchilar tovarni qaytarish istagini

bildiradilar *Mahsulotlar do'kon, ombor yoki belgilangan joyga qaytariladi

\J

*Mahsulotni gabul qgilish
Qabul qilish va tekshirish *Holatni tasdiglash
*Pulni qaytarish

*Mahsulotlar turiga qarab saralanadi (qayta sotish, ta'mirlash,

vl el qayta ishlash yoki utilizatsiya)

* Ta'mirlanadigan mahsulotlar texnik ko'rikdan o'tkazilib,
Ta'mirlash yoki qayta tiklash foydalanishga yaroqli holatga keltiriladi
*Qayta tiklash jarayonida mahsulot yangi sifatga ega bo'ladi

*Yarogsiz yoki chiqindiga aylangan mahsulotlar qayta ishlanadi

Qayta ishlash *Bu bosgichda mahsulot materiallari boshqa magsadlar uchun
ishlatilishi mumkin

*Qayta ishlashga yaroqsiz mahsulotlar ekologik standartlarga

W ith it muvofiq ravishda utilizatsiya gilinadi

*Qaytarish jarayonidan to'plangan ma'lumotlar asosida
korxonalar mahsulot sifatini, logistika jarayonlarini va mijozlar
bilan aloqalarni yaxshilaydi

Zaxira boshqaruvi va ma'lumotlarni
tahlil qilish

2-rasm. Teskari logistika jarayoni bosqichlari!

Teskari logistika zamonaviy biznes operatsiyalarining dinamik jihati bo‘lib,
bargarorlik va mijozlar tajribasini yaxshilashga yordam beradi. Elektron tijoratda bu
jarayonning samarali boshqarilishi korxonalar uchun muhim ahamiyatga ega bo‘lib,
ularning rentabelligini oshirishga xizmat qiladi.

Elektron tijoratda qaytarish tizimlarini boshqgarishni qulaylashtirish bir gator
jjobiy natijalar beradi. Avvalo, qaytarish jarayonini soddalashtirish va tezlashtirish
iste’molchilarga qulaylik yaratadi, bu esa ularning qoniqishini oshiradi. Mijozlar
kutilmagan holatlar yuzaga kelganda tovarni qaytarish imkoniyatiga ega bo‘lish orqali
o‘zlarini xavfsiz his qilishadi. Samarali qaytarish tizimi brendga bo‘lgan ishonchni
kuchaytiradi, chunki mijozlar oson va shaffof gaytarish jarayonini ko‘rganlarida

! Muallif ishlanamsi
|

brendni takroran tanlashga moyil bo‘lishadi. Bu esa sotuvlarni oshiradi, chunki
iste’molchilar gaytarish imkoniyatini hisobga olgan holda ko‘proq tovarlarni sotib
olishga tayyor bo‘lishadi.

Shuningdek, qaytarish tizimlarini boshqarishni takomillashtirish orqali logistika
jarayonlari yanada samarali bo‘ladi. Bu esa qaytariladigan tovarlarni tezda qayta
ishlash va zaxira boshqaruvini yaxshilash imkonini beradi. Qaytarish jarayonlari orqali
to‘plangan ma’lumotlar kompaniyalarga mijozlarning xulg-atvorini tahlil qilish va
tovar sifatini yaxshilash uchun foydali bo‘lishi mumkin. Nihoyat, samarali qaytarish
tizimlari kompaniyani raqobatchilaridan ajratib turadi, chunki yaxshi qaytarish siyosati
iste’molchilar uchun muhim omil hisoblanadi. Ushbu natijalar elektron tijoratda
muvaffaqiyatli faoliyat yuritish uchun muhim ahamiyatga ega bo‘lib, kompaniyalar
uchun iqtisodiy samaradorlikni oshirishga yordam beradi.

Yirik elektron tijorat platformalari mijozlar uchun qulaylikni oshirish va
operatsion samaradorlikni yaxshilash maqgsadida turli qaytarish tizimlarini qo‘llaydi.
Masalan, Amazon kengaytirilgan qaytarish tizimini taklif etadi, bunda mijozlarga
qaytarish etiketkasini tezda yaratish va aksariyat tovarlar uchun bepul yetkazib berish
taqdim etiladi. Foydalanuvchilar tovarni 30 kun ichida sababsiz qaytarish imkoniyatiga
ega.

eBay qaytarish tizimi esa sotuvchilarga qaytarish qoidalarini moslashtirish
imkoniyatini beradi. Xaridorlar tovarni olganidan keyin ma’lum bir muddat ichida
qaytarish so‘rovini yuborishlari mumkin, tizim esa avtomatik xabarlar va hisobotlar
orqali jarayonni boshqarishga yordam beradi.

Shopify gaytarishlarni boshqarish uchun keng qamrovli vositalarni taqdim etadi.
Masalan, qaytarish jarayonini avtomatlashtirish va logistika hamkorlari bilan
integratsiya qilish orqali ortga jo‘natish hamda kuzatish jarayonini soddalashtiradi.

Alibaba esa qaytarish tizimini qo‘llab-quvvatlaydi. Bu B2B va B2C segmentlari
uchun maxsus ishlab chiqilgan platformalar orqali qaytarilgan buyurtmalarni va teskari
logistika jarayonlarini boshqgarishni ta’minlaydi.

Ushbu tizimlar sotuvchilar va xaridorlar uchun qulaylik va samaradorlikni
ta’minlaydi, bu esa umumiy elektron tijorat tajribasini yaxshilaydi.

Elektron tijoratda tovarlarni qaytarishlarni boshqarish — bu murakkab jarayon
bo‘lib, tizimli yondashuvni talab giladi. Kompaniyalar bu jarayonni optimallashtirish
uchun bir nechta asosiy yondashuvlardan foydalanadilar (1-jadval).

1-jadval
Elektron tijoratda tovarlarni qaytarish tizimlarining asosiy yondashuvlari!
Ne Yondashuvlar Tavsifi
Bu yondashuv qaytarishlarni sodir bo‘lishini oldini olishga
qaratilgandir. Bunda, yuqori sifatli fotosuratlar va videolarni turli
Proaktiv tomonlardan ko‘rsatish mijozga tovar haqida to‘ligroq tasavvur beradi.
yondashuv Shaxsiylashtirilgan tavsiyalar mijozlarga faqat ular uchun kerakli

bo‘lgan tovarlarni tanlashda yordam beradi. Qaytarishlar bo‘yicha
oldingi ma’lumotlarni tahlil qilish, qaysi tovarlar ko‘proq qaytarilishi

! Muallif ishlanmasi

Ne Yondashuvlar Tavsifi

mumkinligini aniglash va oldini olish uchun choralar ko‘rish imkonini
yaratadi.

Bu yondashuv sodir bo‘lgan qaytarishlarni samarali boshqarishga
qaratilgandir. Qaytarish jarayonining oddiy va tushunarli bo‘lishi,
mijozga tovarni tez va oson qaytarish imkonini beradi. Qaytarish
so‘rovini ko‘rib chiqish va mijozga pulni qaytarish jarayonini maksimal
darajada tezlashtiradi. Mijozlarga qaytarishning turli variantlarini
(pochta, gabul qilish punktlari, kuryerlik xizmati) taqdim etiladi.
Qaytarilgan tovarni jo‘natish xarajatlarini qaytarish yoki keyingi xarid
uchun kuponlar tagdim etish mumkin.

Bu yondashuv proaktiv va reaktiv yondashuvlarning elementlarini
birlashtiradi. U qaytarishlarni oldini olish uchun choralarni hamda
qaytarishlarni samarali ko‘rib chiqish tizimini o‘z ichiga oladi.

2. | Reaktiv yondashuv

Integratsiyalashgan
yondashuv

Elektron tijoratda qaytarish tizimlarini boshqgarish uchun bir nechta yondashuv va
tizimlar mavjud. Birinchidan, zaxirani boshqarish tizimlari (IMS) tovarlarning
mavjudligini real vaqt rejimida kuzatishga yordam beradi, bu esa qaytariladigan
tovarlarni tezda qayta ishlash imkonini beradi!. Ikkinchidan, mijozlar bilan
munosabatlarni boshqarish tizimlari (CRM) mijozlarning fikr-mulohazalarini to‘plash
va qaytarish jarayonida shaxsiylashtirilgan yordam ko‘rsatishga imkon yaratadi’.
Uchinchi yondashuv sifatida, buyurtmalarni bajarish tizimlari (Fulfillment Systems)
tovarlarni gqadoglash va yetkazib berish jarayonlarini optimallashtirishga yordam
beradi, bu esa qaytarish jarayonini soddalashtiradi. Shuningdek, to‘lovni qayta ishlash
tizimlari (Payment Processing Systems) xavfsiz to‘lovlarni amalga oshirish va
gaytarish jarayonida moliyaviy operatsiyalarni boshqarishga yordam beradi’.
Bularning barchasi elektron tijoratda qaytarish jarayonlarini yanada samarali va qulay
qilishga xizmat qiladi. Shuningdek, ma’lumotlarni tahlil qilish va hisobot berish
tizimlari orqali kompaniyalar qaytarilish sabablari va tendensiyalarini aniqlab, tovar
sifatini yaxshilash bo‘yicha qarorlar gabul gilish imkoniyatiga ega bo‘ladi*. Ushbu
yondashuvlar birgalikda elektron tijoratda qaytarish tizimlarini boshqarishni
takomillashtirishga yordam beradi.

Qaytarishlarni boshgarish uchun turli tizimlar va vositalar qo‘llaniladi.

e Elektron tijorat platformalaridagi o‘rnatilgan tizimlar: ko‘plab mashhur
platformalar (Shopify, Magento, WooCommerce) qaytarishlarni boshqarish uchun
o‘rnatilgan vositalarni taqdim etadi, bu esa gaytarish qoidalarini yaratish, qaytarish
holatini kuzatish va mijozlar bilan muloqot qilish imkonini beradi.

e Maxsus dasturiy yechimlar: maxsus dasturlar qaytarishlarni boshqarish uchun
kengroq funksionallikni tagdim etadi, jumladan boshqa tizimlar bilan integratsiya,
ma’lumotlarni tahlil qilish va jarayonlarni avtomatlashtirishdir.

I https://intereuroconf.com/index.php/MSRAIDP/article/download/4677/3478/3477
2 https://uzconferences.org/index.php/magistr/article/view/5
3 https://tami.uz/matnga_garang.php?id=229

4 https://cyberleninka.ru/article/n/elektron-tijoratning-samaradorligini-oshirish-vositalari-va-usullari

e Jadval protsessorlari va CRM tizimlari: murakkab bo‘lmagan variantlar bo‘lib,
ular qaytarishlarni hisobga olish va mijozlar bilan muloqot qilishni ta’minlaydi, lekin
ma’lumotlarni qo‘lda kiritishni talab giladi.

Elektron tijoratda gaytarish tizimini samarali boshqarish turli komponentlarni o‘z
ichiga oladi, ularning har biri muhim rol o‘ynaydi. Ular aniq ko‘rsatmalar, muddatlar
va qaytarish shartlarini 0‘z ichiga oladi, bu esa qaytarish jarayonini kamroq muammoli
qiladi. Bu komponentlar birgalikda samarali gaytarishlarni boshqgarishni ta’minlaydi,
operatsion xarajatlarni kamaytiradi va mijozlarga yaxshiroq tajriba taqdim etadi (3-
rasm).

Moslashuvchan qaytarish Qaytarishlat:n.i q.ayta ishlash
siyosati tizimi

Markazlashtirilg
an qayta ishlash
markazi

Mijozlarni qo'llab-quvvatlash

. 1 Logistika xizmatlari
xizmatlari

3-rasm. Samarali qaytarish tizimi boshqaruvining asosiy komponentlari!

Qaytarishlarni boshqgarish tizimini tanlashga ta’sir qiluvchi omillarga biznesning
hajmi, tovar assortimenti va korxona byudjeti katta ta’sir o‘tkazadi. Masalan, kichik
onlayn do‘konlar uchun elektron tijorat platformalarining o‘rnatilgan vositalari yetarli
bo‘lishi mumkin, katta kompaniyalar uchun esa maxsus dasturiy yechimlar kerak
bo‘ladi. Yuqori qaytarish ehtimoli bo‘lgan tovarlar (masalan, kiyim-kechak, poyabzal)
uchun moslashuvchan tizim zarur. Tizimni joriy etish va qo‘llab-quvvatlash xarajatlari
byudjetga bog‘liq bo‘ladi.

Elektron tijoratda teskari logistikani ichki va xalgaro yo‘nalishlar uchun alohida
shakllantirish muhim ahamiyatga ega, chunki bu jarayonlar o‘zaro sezilarli darajada
farq qiladi. Quyida bu ikki yo‘nalishning asosiy jihatlari keltirilgan:

Ichki teskari logistika:

1. Huquqiy tartiblar: ichki bozorda qaytarish jarayoni odatda milliy qonunchilikka
asoslanadi, bu esa jarayonni soddalashtiradi va yagona tartibda amalga oshiriladi.

2. Logistika va transport: tovarlarni qaytarish qisqa masofalarga amalga
oshirilgani bois tez va arzon kechadi.

3. Xarajatlar va soliglar: ichki qaytarish jarayonlarida qo‘shimcha bojxona yoki
soliq to‘lovlari talab gilinmaydi, bu esa jarayonni soddalashtiradi.

4. Mijozlar bilan muloqot: mahalliy mijozlar bilan bir xil til va vaqt zonasi
doirasida ishlash mijoz tajribasini yaxshilaydi.

Xalqaro teskari logistika:

! Muallif ishlanmasi

1. Bojxona va eksport-import qoidalari: tovarlarni boshga davlatlardan
qaytarishda qo‘shimcha deklaratsiyalar, ruxsatnomalar va bojxona rasmiylashtiruvi
talab etiladi.

2. Yetkazib berish muddati: masofalar uzoqligi sababli tovarni qaytarish jarayoni
ko‘proq vaqt oladi.

3. Xarajatlar: xalqaro gaytarish transport xarajatlari, bojxona to‘lovlari va boshqa
tariflar tufayli ancha qimmatga tushadi.

4. Qonunchilik farglari: har bir davlatning gaytarish va iste’molchilar huqugqlari
bo‘yicha o‘ziga xos talablari jarayonni murakkablashtiradi.

5. Til va madaniyat farqlari: turli davlatlardan bo‘lgan mijozlar bilan ishlash
uchun ko‘p tilli xizmat ko‘rsatish va madaniy o‘ziga xosliklarni inobatga olish zarur.

Ichki va xalgaro elektron tijorat uchun samarali teskari logistika tizimini tashkil
qilishda quyidagilarni hisobga olish lozim:

e Qaytarish siyosatlari: ichki va xalqaro mijozlar uchun alohida qaytarish
styosatlarini ishlab chiqish, ularning muddati, shartlari va xarajatlarini aniq belgilash.

e Qaytarish markazlari: sotuvlar hajmi va geografik joylashuvga qarab
markazlashgan yoki bo‘linma qaytarish markazlarini tashkil etish.

e Hamkorlik: xalqaro qaytarish jarayonlarini soddalashtirish uchun logistika
kompaniyalari va bojxona brokerlari bilan hamkorlik qilish.

Ichki va xalgaro teskari logistikani alohida shakllantirish kompaniyaga
jarayonlarni optimallashtirish, mijozlarni qoniqtirish darajasini oshirish va xarajatlarni
kamaytirishda yordam beradi. Shu bilan birga, bu qadam korxonaning barqaror
rivojlanishi va xalqgaro bozorda raqobatbardoshligini ta’minlaydi.

O‘zbekistonda elektron tijorat sohasida teskari logistikani tashkil etishning o‘ziga
xos tomonlari mamlakatning infratuzilmasi, qonunchiligi, va iste’molchilar xulq-atvori
bilan chambarchas bog‘liq. Bu jarayon rivojlanish bosqgichida bo‘lsa-da, unga mahalliy
ehtiyojlar va sharoitlarni hisobga olgan holda yangicha yondashuv talab qilinadi.
O‘zbekistonda teskari logistikaning o°ziga xos jihatlari sifatida quyidagilarni keltirish
mumkin:

Infratuzilmaning cheklanganligi. O‘zbekistonning ayrim hududlarida, aynigsa
qishloq joylarda logistika xizmatlari yetarlicha rivojlanmagan. Tovarni qaytarish
jarayoni ko‘pincha murakkab va ko‘p xarajatli bo‘lib, bu nafaqat kompaniyalar uchun,
balki mijozlar uchun ham qo‘shimcha noqulaylik tug‘diradi. Yo‘l-transport tizimining
rivojlanishi va logistika markazlarining yetishmasligi bu jarayonni sekinlashtiradi.

Qonunchilikdagi bo‘shliglar. Elektron tijorat sohasida tovarlarni qaytarish va
qayta ishlashga doir aniq qoidalar yo‘qligi muammolarni yanada murakkablashtiradi.
Mijozlar tovarni ganday va qachon qaytarish mumkinligini yaxshi bilmaydi,
kompaniyalar esa bu jarayonda o‘z mas’uliyatlarini aniqlashda qiyinchiliklarga duch
kelmoqda.

Mahalliy mentalitet va mijozlarning odatlari. O‘zbekiston aholisi orasida elektron
tijoratga nisbatan to‘liq ishonch hali shakllanmagan. Ko‘pchilik mijozlar tovarni
qaytarishdan ko‘ra, uni ta’mirlash yoki boshqa maqsadlarda ishlatishni afzal ko‘radi.

Shu sababli, teskari logistika jarayoni nafagat texnik, balki psixologik jihatdan ham
qiyin kechadi.

Teskari logistika jarayonining xarajatlari. Ko‘pgina kompaniyalar uchun
tovarlarni qaytarib olish va qayta ishlash jarayonlari yuqori xarajatlarni talab qiladi.
Bu, aynigsa, kichik biznes vakillari uchun jiddiy moliyaviy yuk bo‘lishi mumkin.
O‘zbekiston sharoitida, tovarni gaytarish uchun maxsus xizmatlar hali keng
tarqalmagan.

Ekologik barqarorlik masalalari. Teskari logistika jarayonlari orqali ekologik
xavfsizlikni ta’minlash hali keng qgamrab olinmagan. Tovarlarni gayta ishlash
markazlarining yo‘qligi, chiqindilarni kamaytirish bo‘yicha mexanizmlarning yetarli
emasligi bu sohada rivojlanishga to‘siq bo‘lib turibdi.

XULOSA VA TAKLIFLAR
O‘zbekistonda teskari logistikani rivojlantirishda mahalliy sharoit va ehtiyojlarni
hisobga olish orqali samarali va ekologik barqaror tizimni yaratish mumkin.
Infratuzilmani rivojlantirish, qonunchilikni takomillashtirish va zamonaviy
texnologiyalarni qo‘llash orqali kompaniyalar mijozlarga yuqori darajadagi xizmat
ko‘rsatib, o‘z ragobatbardoshligini oshirish imkoniga ega bo‘ladi. Bu esa nafaqat
iqtisodiy foyda keltiradi, balki O‘zbekistonni bargaror rivojlanish yo‘liga olib chigadi.
O‘zbekistonda elektron tijoratda teskari logistikani samarali boshqarish uchun
shahar va qishloq hududlarida bir xil ishlaydigan, xaridorlar ishonchini oqlaydigan bir
nechta innovatsion model va uslublarni joriy etish mumkin (2-jadval).
2-jadval
O‘zbekistonda elektron tijorat teskari logistikasini samarali boshqarishning
innovatsion model va uslublari

tarmog‘ini tashkil etishni
zarurat qgiladi.

Ne Model va uslublar Tavsifi Natija
Shahar va qishloq | Qishloq  joylaridagi  mijozlar
hududlarida qaytarish | uchun  qaytarish ~ jarayonini
jarayonini qulay va tejamli | soddalashtiradi.
Kombinatsiyalangan tashkil ~ qilish  uchun | Mahalliy qaytarish  punktlari
1. | logistika modeli (Hub-and- | markaziy ombor (hub) va | orqali tezkor xizmat ko‘rsatish
Spoke modeli) mabhalliy qaytarish | imkonini yaratadi.
punktlari (spoke)

Ko‘p kanalli
2. (Omnichannel) qaytarish
tizimi

Xaridorlar tovarni
qaytarish uchun onlayn va
oflayn  (ya’ni  savdo
nuqtalari orqali)
xizmatlardan foydalanishi
mumkin bo‘lgan tizim.

Xaridorlar o‘zlariga qulay usulni
tanlash imkoniyatiga ega bo‘ladi.
Tovarlarni qishloq joylarda savdo
do‘konlari yoki mahalliy logistika
xizmatlari  orqali  gaytarish
imkoniyati.

Mahalliy kooperatsiya
asosidagi qaytarish tizimi

Qishloq hududlarida
tadbirkorlar yoki kichik
biznes subyektlari bilan
hamkorlik qilib, qaytarish
jarayonini tashkil qgilish.

Mahalliy tadbirkorlar ishtirokida
tovarlarni qaytarish jarayonini
qulaylashtirish.

Mabhalliy iqtisodiyotni qo‘llab-
quvvatlash.

service kiosks)

Ne Model va uslublar Tavsifi Natija
Qishloq va shahar | Doimiy va  tezkor  xizmat
. . hududlarida 0‘z-o°ziga | ko‘rsatish.
O°z-0‘ziga xizmat . . . C e
o . xizmat ko‘rsatish | Xaridorlar tovarni o‘zlariga qulay
4. | ko‘rsatish punktlari (Self- . . . . -
terminallarini  o‘rnatish | vaqtda qaytarish imkoniga ega

orqali tovarlarni gaytarish
imkoniyati.

bo‘ladi.

(Personalized Return

Blokcheyn Xaridorlar qaytarish jarayonining
texnologiyasidan holatini real vaqt rejimida
5 Blokcheyn asosidagi foydalangan holda | kuzatishi mumkin.
' shaffof qaytarish tizimi qaytarish jarayonining | Jarayonning adolatli va ishonchli
barcha bosqichlarini | ekanligini ta’minlaydi.
shaffof kuzatib borish.
Xaridorlar uchun | Xaridorlar ehtiyojiga mos xizmat
, ) o individual yondashuv | ko‘rsatish ~ orqali ~ ishonchni
Iste’molchilar ehtiyojiga . . i
.7 .5 .| asosida qaytarish | oshirish.
6. moslashgan qaytarish tizimi shartlarini  taklif qilish | Qishloq  joylarda  qaytarish

(masalan, bepul gaytarish

jarayonini soddalashtirish.

Services) yoki mugqobil tovar taklif
qilish).
Raqamli platformalardan Mobﬂ‘ ilovalar orqah Xarldorlar‘ uchpn tezkor va qulay
. . tovarni qaytarish | xizmat ko‘rsatish.
7. foydalanish (Mobile . . . . . .
Returns Management) jarayonini Qishloq ‘ joylarda internet qua.h
avtomatlashtirish. masofaviy boshgaruv imkoniyati.

Ushbu model va uslublar qishloq hamda shahar hududlarida xaridorlarga bir xil
sifatli xizmat ko‘rsatishni ta’minlab, O‘zbekistonda elektron tijoratni rivojlantirishga

ko‘maklashadi.

